
					ఈ పుట అచ్చుదిద్దబడ్డది




		
ర్దనునిఁ బ్రతిష్ఠ చేసె విదితంబుగ నచ్చటఁ గల్గియున్నపా

వననరసీత్రయంబుఘనవైభవ మెట్టి దెఱుంగఁ జెప్పవే.

శేషుఁడు తపం బొనర్చుట

	క.	
అన నాఘటభవుఁ డిట్లను, మును కశ్యపుఁ డనెడు పరమమునికిం గద్రూ

వనితకుఁ బుట్టినవేవురు, తనయులుఁ బటుసర్పరూపధరు లబ్రముగన్.

	తే.	
వారిపైఁ దల్లి కొండొకకారణమున, నలిగి శపియింప నందఱు నగ్నితప్తు

లై కృశించుచు నున్నచోట నం దనంతుఁ, డనెడుభుజగేంద్రుఁ డొకఁడు రయంబ వెడలి.

	క.	
ధరఁ గల పుణ్యస్థలములు, దిరిగి తిరిగి మరలి యుదధితీరంబున శ్రీ

హరి నచ్యుతు నభవు రమే, శ్వరు గూర్చి మహోగ్రతపము సలుపఁదొడంగెన్.

	తే.	
కుముదకహ్లారకువలయవిమలకమల, సారసౌరభసహితకాసారతీర

మున ననేకాబ్దములు నిష్ఠ పూని ఘోర, తపము గావించె దివిజబృందములు పొగడ.

	శా.	
అక్షీణోగ్రతపస్సమాధి నటు నిదాహారముల్ మాని య

బ్జాక్షశ్రీపదపంకజాతయుగళధ్యానావగాఢాత్ముఁ డై

దీక్షం గ్రాలుచు నున్నచో హరి రమాధీశుండు విష్ణుండు దా

సాక్షాత్కారముఁ బొందె నభ్రమున నాచక్షుశ్శ్రవస్స్వామికిన్.

	సీ.	
శంఖచక్రగదాసిశార్ఙ్గాయుధములతో, భవ్యజాంబూనదాంబరముతోడ

వనమాలికావృతవక్షస్థలంబుతోఁ, గౌస్తుభశ్రీవత్సకములతోడఁ

బద్మరాగాశ్మశుంభత్కిరీటంబుతో, నవరత్నమయభూషణములతోడ

సురుచిరహరినీలశోభితాంగంబుతో, నండజాధీశవాహనముతోడ



	 







	తే.	
నెలమిఁ బ్రత్యక్షమై మ్రోల నిలిచియున్న, యాదినారాయణునిఁ బరమాత్ముఁ గాంచి

యలర దండప్రణామంబు లాచరించి, యురగకులభర్త దల వాంచి యూరకుండె.

	తే.	
అపుడు కరుణాపయోనిధి యైనశౌరి, వానిఁ గన్గొని యిట్లను వత్స యిచట

నిట్టిదుష్కరతరతపం బేల చేసె, దెవ్వఁడవు నీవు నీకోర్కి యెద్ది చెపుమ.

	క.	
ఉరగా నీతపమునకుం, బరితోషము నొంది యేను బరువడి నీకున్

వర మీ వచ్చితి నడుగుము, కర మరుదుగ నెద్దియైనఁ గడపక యిత్తున్.

		 ఈ పేజీలో చివరి మార్పు 24 నవంబరు 2022న 14:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

